
CONSTRUCIONS

Introduciéon

Nos 29.434 km?* que ten
Galicia a auténtica mon-
tana galega, cunha ex-
tension de 11.030 km?,
supon algo mais dun
terzo da sua superficie.
Integrada polos espazos
xeograficos das serras,
termo que os xeografos
galegos consideran mais
preciso cando a altitude
delas esta entre 600 m.
e 1.300 m, son areas con
vertentes moi empina-
das, de clima rigoroso,
abundancia de masas forestais, habitat pouco propi-
cio para a vida humana, cunha cativa poboacioén, que
oscila entre 10 e 50 habitantes/km?, que viven dentro
dunha economia de autoconsumo e creadora dunha
cultura popular pouco comun.

Dos 313 concellos, 84 deles tefien o cualificativo de
serras, diferenciandose nelas as de media e as de alta
montana. Ourense, que ten no seu territorio 25 € 9

respectivamente, ocupa o 50% das primeiras e algo
mais do 40% das segundas, cunha diversidade gran-
de, tanto dende o punto de vista da stia morfoloxia
como polo clima ou pola ocupaciéon humana do seu
solo.

Para o tema que nos ocupa unha pequena parte
da Dorsal Galega e das Serras Orientais, as Serras
Surorientais e Meridionais e unha pequena parte da



Aldea compacta nas Terras de Valdeorras

Rua en Carballeda (Sobradelo de Valdeorras)

Dorsal Galega e das Serras Orientais, localizanse en
Ourense. Atravesando o rio Sil, xa na provincia ou-
rensa, encontrase a Depresion de O Bolo e os Macizos
de Manzaneda e Trevinca. O primeiro macizo acolle
un espazo bravo e duro, coas Serras de Queixa, que
ten elevacions de 1.700 m, San Mamede (1.300 m), O
Burgo, As Corzas e os Montes do Invernadeiro, € o de
Trevinca, o teito de Galicia con 2.124 m. Xa mais ao
sur estan as Serras de Larouco, O Xurés, Leboreiro e
Montes do Quinxo, encadrados en territorios de me-
dia montana.

As escasas poboacions das serras
aséntanse en pequenas aldeas disper-
sas, de poucos habitantes, nas zonas
de mais altitude (Xaquin Lorenzo,
o sabio arqueodlogo e etnografo ou-
rensan, denominou a eses asenta-
mentos no seu tratado etnografico,
“Etnografia. Cultura material”, “po-
bos empoleirados”), cunha xeogra-
fia mais benigna nas zonas de va-
les. Dado que o medio condiciona as
construcions, a casa-vivenda da se-
rra, ben térrea ou de dous andares, é
a tipoloxia presente en ambos territo-
rios, construida cunha grande auste-
ridade de formas, espazos e elemen-
tos construtivos, empregando como
materiais case inicos ao xisto ou ao
granito e 4 madeira de carballo ou
castifieiro, coa particularidade, case
sempre, de levar unhas escaleiras ex-
teriores que desembocan nun patin,
corredor ou solaina, para acceder ao
primeiro andar. Nas diversas casas-
vivenda tifian acubillo as dependen-
cias precisas para a economia de au-
toconsumo: corte, adega en casos,
palleira, pendello, almacén das cati-
vas colleitas de millo (o horreo é case
inexistente) e dos produtos diversos
derivados do porco e das manufactu-
ras caseiras, Como o queixo.

Nestas zonas cun medio fisico pou-

co propicio para a vida humana, e

polo tanto cun habitat hostil, os seus

habitantes crearon unhas arquitec-

turas singulares nacidas da necesi-
dade de obter recursos para poder satisfacer as nece-
sidades vitais. Imos, pois, a facer uns apuntamentos
delas, coa arela de persistir na atencion que, cara a
ese patrimonio nacido de necesidades urxentes para
a vida facarena e austera das comunidades das serras,
se lle presta. Os curros, 0s foxos, os socalcos, as ade-
gas-cova e o0s sequeiros, construcions que personali-
zan, entre algunhas outras, as serras ourensas, mer-
gulladas nunha cultura popular que ofrece multiples
expresions € nas que se manifesta unha notable ri-
queza arquitectonica e etnografica.



Casa-vivenda en Sobradelo de Valdeorras,
Carballedo. Serras surorientais e
meridionais

Casa-vivenda tipo
en Castro Caldelas

Os curros

O pastoreo de cabras e ovellas (e en tempos mais re-
cuados de vacas e cabalos) é unha das actividades
economicas que se veu practicando nas aldeas que
bordean as serras ourensas, sobre todo nos macizos
de Manzaneda, de Trevinca, das Serras do Xurés e do
Suido.

Os curros son espazos terreos ao aire libre, rodea-
dos de muros, coa finalidade de servir de refuxio du-
rante a noite a pastores e animais. Emprazanse en lu-
gares protexidos do norte para resgardarse mellor
da chuvia, do vento e das xeadas, e procurase que
ese emprazamento tefia auga proxima, que se sitae
en valgadas cunha certa pendente para asi facilitar o
corremento da auga e dos excrementos dos animais
para féra do recinto, asi como o mais achegado posi-
ble a murallas rochosas, como é o caso do Curro de
Placin, na parroquia do mesmo nome, no concello de
Manzaneda.

A forma predominante € a rectangular curvada e, en
casos, semicircular ou combinadas as daas configura-
cions. Nunhas pescudas realizadas no ano 1999 polo
arquitecto técnico Salvador Fernandez Cardoso na
Serra de Queixa, de once curros estudados a forma
dominante deles era a rectangular curvada.

Construtivamente, os muros que circundan o recin-
to do curro estan realizados con cachoteria de gra-
nito ou de xisto en seco, dunha altura que oscila en-
tre 1,70 e 2 m e un grosor de 0,90 m; a sua superficie
abrangue entre os 250 m? € os 750 m?*. Na parte baixa
do muro hai varios vans: un grande, para o acceso
do pastor que se atranca de noite cunha cancela de
Curro de Placin no lugar taboas, e varios mais pequenos a rentes do chan cha-
de Legua Pequena mados gateiras, de 70 x 70 cm, que serven de entra-

en Manzaneda (Ourense),

X ' da e saida dos animais, vans que se pechan tamén de
protexido por un macizo rochoso

noite con solidos bloques de pedra. Para completar a
defensa do recinto, sobre todo do ataque dos lobos,
cor6ase o muro con feixes de pdlas de breixo que, ao
secar 0s seus extremos, convértense en afiadas pun-
tas que impiden o posible acceso dos daninos lobos

Curro de Placin (Manzaneda)
e “gateira” do mesmo

ou a saida dos animais do rabafio
ao exterior. Na parte mais alta do
recinto habia unha pequena edi-
ficacion (chabola denominouna
Xaquin Lorenzo) que servia para
descanso do pastor € para gardar
os alimentos e outros enseres
que puidera necesitar.

Cada parroquia posuia un ou

dous curros e, segundo a épo-

ca do ano, o pastor contratado

polos vecinos subia aos pastos

cos rabanos de cabras e ovellas

para alimentalos e estar coidan-

do deles dende xufo a setembro.

Neste caso contaba cun axudante, o costeiro, que lle
axudaba ao pastoreo na serra e se ocupaba de ir a al-
dea na procura da mantenza, o tempo que fora pre-
ciso en funcién do grandor do rabafio. O pastor, ade-
mais da mantenza, percibia en difieiro o que se hou-
bera acordado coa comunidade vecinal.

Este considerabase o verdadeiro pastoreo das serras
nos lugares onde se atopan os curros, lugares nos que
o pastor cofiecia moi ben a topografia, a flora e a fau-
na, dada a longa estadia que permanece neles. Habia
un sistema mais sinxelo de pastoreo, denominado
das veceiras, no que o pastor contratado pola co-
munidade aldean, chamado pigureiro, recollia pola
mafia cedo os animais e levabaos para a serra ata a
anoitecida en que retornaba con eles a aldea.

No Proxecto de Fin de Carreira na Escola Universitaria
de Arquitectura Técnica, titulado “As construccions

O curro das Lamas en Manzaneda na actualidade

Choza apoiada nos penedos en Manzaneda



populares no concello de Manzaneda”, realizado no
ano 2000 polo hoxe arquitecto técnico Joaquin Vega
Dominguez, catalogou os 23 curros existentes naque-
la demarcacion: deles, 18 estaban abandonados e 3
en uso, o de Mosenda, da parroquia de Palleirés, o
dos pobos de Cimadevila, Soutelo e Rozavales, € o de
Guelianda (ou Acoval). Nunha revision feita a pé de
obra na actualidade o resultado é moi decepcionante,
xa que algun deles restaurado fixose tendo soamente
en consideracion a funcionalidade estando os restan-
tes nun abandono total.

O caso singular dos chozos do Svido, no
concello de Avién

Na Serra do Suido, espazo natural localizado nos li-
mites das provincias de Ourense e Pontevedra, na
que hai altitudes de ata 1.050 m, 0s chozos son unhas
construcions que caracterizan as poboacions pasto-
ris estacionais e que serven de refuxio delas no tem-
po de coidar do gando para pastar na serra. A cada

Conxunto de Mangtieiro na Serra do Suido

Detalle dos chozos de Mangiieiro

chozo correspondia unha area de pasto enmarcada
con lousas verticais chantadas no terreo onde, ade-
mais del, habia tamén un curro feito con rudos muros
de cachoteria e unhas construciéons menores chama-
das cortellos, destinadas a dar acubillo aos tenreiros
e demais crias, e realizar labores de muxidoira dos
animais de leite.

Ainda que chozo € o nome con que se cofiecen os ha-
bitaculos tradicionais de uso temporal, o certo é que
ese nome designa ao conxunto. A edificacion é de
pequenas dimensions, arredor de 20 m?, e planta rec-
tangular con rusticos muros de cachoteria de granito.
Alguns dos hoxe existentes, ademais dunha estrutura
de cuberta comun en todas as edificacions, uns pou-
cos deles lévana dotada de arcos de pedra de medio
punto ou en falsa cupula para sustentala, rematada
cunhas grandes lousas de pedra nas vertentes (poden
ser de unha ou de duas), de ata 1,45 x 0,95 m solapa-
das unhas sobre outras, tendo como remate nos pin-
ches uns tornaventos de pedra, solucion construtiva
moi empregada nos horreos.

Chozo de Abelenda

No ano 1983 Emilio Bejarano Galdino deu a luz o
traballo “Los chozos: una arquitectura peculiar del
Suido”, que permitiu afondar no conecemento de-
ses particulares curros. E no 2004, seguindo profun-
dando neles, Estanislao Fernandez de la Cigona pu-
blica o exhaustivo estudo “As construccions primiti-
vas dos pastores galegos. Chozos das Serras do Suido,
Montemaior e Faro de Avion”, de tal xeito que a con-
cienciacion sobre estas orixinais construciéons popu-
lares foi medrando e ata contaxiou aos poderes pu-
blicos.

No ano 1999, a sociedade civil “Agrupacion de
Vecinos Independentes de Avion” solicitou a decla-
racion dos chozos como Bens de Interese Cultural,
e iniciou a creacion dunha conciencia co fin de sal-
vagardar ese patrimonio porque, dician, “seria de la-
mentar que 0s chozos acabaran por desaparecer e con
eles unha parte da nosa memoria historica”. Hoxe en
dia estan restaurados sete dos existentes, correspon-
dentes ao concello ourensan de Avion, e creouse a
“Ruta dos chozos”, itinerario que atrae a atencion das
xentes interesadas polo patrimonio popular.
Especial interese dese roteiro téiieno os

chozos de Mangiieiro, asi como

os de Abelenda, dotados

con tres arcos, € 0s

de Rodeiro.

Os foxos

O foxo €é unha construcion moi elemental e primitiva
destinada a cazar o lobo. A sda existencia tense rexis-
trado na Prehistoria e segundo documentos mona-
cais producese unha eclosion deste patrimonio cara
o ano 900 e dende aquelas datas hai constancia da
sua presenza en Galicia e noutras zonas da Peninsula
Ibérica. Desde a época do arcebispo compostelan
Diego Xelmirez, a igrexa era a responsable de mobili-
zar aos vecifios das parroquias para que se organiza-
sen para dar batidas ou corridas ao lobo.

O foxo consiste nunha trampa circular escavada no
terreo que, ademais do lobo pode servir para cazar
outros animais salvaxes como o porco bravo. O es-
pazo arquitecténico que configura o foxo, moi inte-
grado no medio natural, sitiase nas corgas € na par-
te mais baixa delas escavase un pozo cilindrico duns
10 m? e de 3 a 5 m de altura e 0,50 m de grosor, cuxo
perimetro se reviste de pedra. Do pozo arrancan
dous muros que forman un estreito paso para logo

Esquemas de foxos
de converxencia



formar un V que sube pola ladeira, chegando en ca-
sos a atinxir mais dun quilémetro de lonxitude cada
un dos muros. O animal vaise conducindo a base de
berros e ruidos producidos de diversa maneira ata o
pozo, onde logo sera morto a base de pedradas, de
arma de fogo ou de paus.

Dentro deste tipo de foxo hai un modelo mais primi-
tivo denominado “Foxo da cabrita”, consistente soa-
mente no pozo ao que se atrae ao lobo ao seu interior
co engado dos berros dun animal vivo, dun anaco de
carne ou dun animal morto. Noutro caso este cobre-
se de ramallos, toxos e fentos, para que o animal non
vexa e caia nel.

Na rigorosa investigacion realizada por David Pérez
Lopez, publicada no ano 2000 no libro titulado Os
Joxos do lobo. A caza do lobo na cultura popular,
comprobou que hai como minimo catro tipoloxias di-
ferentes de foxo: ademais do citado anteriormente,
modelo do que s6 encontraron mostras na Serra do
Xurés, hai o “Foxo da Cruz”, tipoloxia das que menos

Socalcos e aldea no canon do rio Bibei

Socalcos de A Ermida no concello de O Bolo

referencias se tefnen, consistente en catro paredes de
pedra perpendiculares que desembocan nun pozo
central, dos que se rexistra un en Vilarinio de Conso
(del realizou un traballo Tomas Vega Pato titulado “O
curro do lobo. Descriciéon dunha trampa tradicional
para a caza do lobo (Cernado - Manzaneda)” publica-
do no nam. 2 da revista Raigame, € outro titulado “O
lobo do pozo da xente. Tradicion e licantropia en te-
rras de Conso”, no num. 5 da mesma revista), e outro
en Bande; e o “Foxo de Converxencia”, feito a base de
muros converxentes, a tipoloxia mais difundida, da
que David Pérez rexistra nas sias investigacions un
total de 17, dos que 15 deles estan nas serras ouren-
sas: 3 en Castrelo do Val e 3 en Laza; 2 en A Gudifia;
e 1 en cada un dos concellos de Bande, Calvos de
Randin, Chandrexa de Queixa, Monterrei, Melon, Os
Blancos, Rios, Vilardevos e Vilarino de Conso, nas
Serras do Xurés, Leboreiro ou Invernadeiro, entre ou-
tras altitudes.

O autor citado vén propugnando a restauracion dos
foxos que estudou e, nese sentido, téiense realizado
traballos en varios deles, asi como a celebracion pro-
movida pola “Asociacion Carballos da Sementeira” de
Bande de xornadas de cofiecemento e divulgacion
dos foxos do Parque internacional Xurés-Gerés, en-
cravados en Galicia e Portugal.

Os socalcos

Os socalcos son plataformas creadas no accidentado
terreo das ladeiras das serras para conquerir espazos
destinados a cultivos agricolas, fundamentalmente
para a plantacion de vides. A sta presenza data do
tempo dos romanos e resulta moi notable dende os
séculos XIV e XV, nos que tivo lugar o auxe do seu
cultivo e o esplendor da producion e comercializa-
cion do vino. Segundo o lugar onde se localizan adoi-
tan denominacions tan variadas como arribadas, pa-
taos, paredos, muras, banqueta ou calzos, anque a
denominacion de socalco é a mais estendida por todo
o territorio galego.

Os terreos accidentados das ladeiras acollen estes es-
pazos de cultivo distribuidos ao longo das curvas de
nivel e orientadas case sempre ao mediodia para re-
cibir o maximo de luz e de sol. Esta actividade eco-
noémica € caracteristica dos grandes vales ourensans



-vales dos rios Mifo, Sil, Bibei, Arnoia, Tamega... -,
onde ten unha notable implantacion.

En funcion da pendente do terreo, as zonas transfor-
madas para o cultivo poden oscilar entre pequenas
bandas estreitas e irregulares, que s6 permiten unha
fileira de cepas, ou bandas grandes que acollen ata
catro ou mais fileiras. Construtivamente constan dun
muro de contencion feito de cachoteria de pedra en
seco -de xisto ou granito- duns 60-80 cms de grosor
asentado sobre unha elemental cimentacion, cunha
altura que vai dos 80 aos 100 cms nos de bandas es-
treitas e ata os 4 m nas anchas. Estes terreos de culti-
vo intercomunicanse cunha mesta rede de camifios,
ramplas e escaleiras, que nas ribeiras dos rios Bibei
en A Hermida, concello de O Bolo, ou nas vertentes
do Mino e do Sil, conforman paisaxes de grande € es-
pectacular beleza nos que se reflicte o esforzo reali-
zado polo ser humano.

Durante moito tempo as plantacions de vifiedos que-
daron practicamente abandonadas, que en tempos
actuais se recuperaron e crearonse outras novas onde
foi posible. Todas elas puxéronse en uso por mor da
valoracion que estan a ter os vifios galegos, tratese da
denominacion de orixe de que se trate.

As adegas-cova das Terras de Valdeorras

A adega € o lugar onde se fai a elaboracién do vifio,
se almacena e se conserva. Dela hai tres tipos funda-
mentais: as situadas no baixo da casa-vivenda, que é
a mais comun; a que vai nun edificio autonomo illa-
do dela, con diferentes modalidades; e a adega-co-
va, escavada no terreo, modalidade que se da funda-
mentalmente nas Terras de Valdeorras e tamén, ainda
que cunha menor producion, noutras zonas ourensas
como Manzaneda ou Larouco.

As adegas-cova, tamén chamadas minas, son unhas
dependencias singulares creadas baixo terra, nun te-
rreo xabregoso ou rochoso, ainda que tamén nou-
tros terreos menos consistentes nas ladeiras dos vales.
Nelas lograse conservar nas mellores condicions de
ventilacion e frescura o vifio e tamén outros produtos.
A stia presenza producese nas Terras de Valdeorras (O
Barco, Vilamartin, A Rua, Petin, Larouco) comarcas
produtoras de vifio dende tempos inmemoriais.

Escaleiras nos muros dos socalcos en Paradela
(Castro Caldelas)

Esquemas de socalcos con fileiras de viiiedos

En lugares distantes poden ir nos baixos da casa-vi-
venda ou agrupadas. Hai varios tipos de covas feitas
segundo a constitucion do terreo: zonas de arxila
composta ou de xisto, sen que precisen levar ningan
tipo de reforzo; zonas areosas, nas que se fai necesa-
rio consolidalas con pedra e madeira nalgunhas par-
tes; e zonas de baixa resistencia do terreo natural que
obriga a reforzar partes da cova mediante revestimen-
tos de paramentos e bovedas. Atendendo a eses con-
dicionantes de maior ou menor consistencia, a orga-
nizacion arquitectonica das covas presenta solucions
diversas, tanto en tamafio como na disposicion das
saas partes.



Adega-cova de grandes dimensions en
Arcos, Vilamarin de Valdeorras

Reforzo no interior da adega-cova nas
Covas de Vilarifio en Valdeorras

Os elementos comuns que se acompanan en todas as
solucions son a entrada, o cano ou corredor, onde
se sitian os nichos -pequenas covas nas paredes para
ter os bocois de vifio-, e o espazo final composto de
cova e do respiradeiro ou refolgadoiro, anque hai
diferenzas marcadas en lugares tan pouco distantes
como A Raa e Vilamartin. En moitas ocasions existe
un espazo a entrada, chamado antecova, onde se si-
taa o lagar, peza fundamental relacionada coa adega,
que ten como mision a de estrullar o bagazo e facer
con el o mosto asi como a derradeira fase de trata-
mento para obter a augardente no pote. Case sempre
vai integrado na adega precisandose dun espazo de
boas dimensions.

Hoxe hai moitas delas -hai arredor dunhas 300 rexis-
tradas na comarca valdeorresa- que estan en funcio-
namento e, co obxecto de difundir a sia existencia
e orixinalidade, asi como de fomentar a comerciali-
zacion do viflo que se obtén na zona, dende o ano
2000 vense celebrando en Vilamartin de Valdeorras
a festa denominada “Ruta das covas”, impulsada pola
“Asociacion de Coveiros” que no 2016 chegou a XX*
edicion, acompafiada dende tempos mais recentes
cunha celebracion semellante en Seadur (Larouco) e
O Castro (O Barco).

Adegas-cova moi deterioradas
en Seadur (Larouco)
Fotografia de La Voz de Galicia

Aspecto do interior dunha adega-cova en Valdeorras

Agrupacion de adegas en Portocamba (Castrelo do
Val)



Adega-vivenda en Santa Maria de Abeleda (A Portalén de entrada dunba cova-adega en
Teixeira), nas ribeiras do Sil Valdeorras

Adega con canizo en Viana do Bolo



O vifio, e todo o que acompaifia a siia obtencion, leva
cabo de si multiples valores etnograficos. O refranei-
ro, o folclore, os costumes, os ritos dos traballos do
pasado, ou 0s aspectos arquitectonicos aparecen con
riqueza e orixinalidade arredor del.

Os sequeiros

As boas condicions ecoloxicas de Galicia permitiron
dende tempos antigos a implantacion do castifieiro
en case toda a xeografia galega e numerosos soutos
cubriron o territorio desta arbore, que subministra
boa madeira e un froito como a castafa que veu com-

Sequeiro de dous andares

con cortello e cuarto en
Entrambasaugas (Castro
Caldelas)

plementar ao cultivo do millo e da pataca, base da
alimentacion dos galegos ata ben entrado o século
XVIIIL

Os sequeiros son edificios de sinxela arquitectura,
propios das serras e dos ribeiros ourensan e lucen-
se. Creados para protexer as castaias dos animais,
e para almacenalas, tamén poden facer de vivenda
temporal mentres estan a traballar os seus donos nos
labores da recolleita, sacalas dos ourizos, transporta-
las e agardar ao seu secado no canizo. A maioria dos
soutos estan situados nos ribeiros dos rios, e a xen-
te que vive naqueles lugares ou ben ten o sequeiro
dentro da casa-vivenda, nun edificio acaroado a ela,



Sequeiro de As Carballeiras, aldea de Tranceda
(Castro Caldelas)

Poboado de sequeiros na Pobra de Trives

Sequeiro na aldea de Pena Folenche (A Pobra de
Trives)

ou illado no propio souto. Pola contra, cando vive na
montafa e posuie algin nos souto na ribeira, na épo-
ca da colleita vive temporalmente no sequeiro-viven-
da que, en moitos casos, forma parte de poboados
constituidos do mesmo xeito que se agrupan as casas

nas aldeas, como ocorre en poboados dos concellos
de Castro Caldelas, Pobra de Trives ou Manzaneda.

Hai dous modelos de sequeiro: o mais simple, que
vai dentro da casa-vivenda ou acaroado a ela, e ou-
tro moito mais complexo que vai nun edificio auto-
nomo. Nesta modalidade o edificio aséntase nun te-
rreo da movida topografia das bocarribeiras dos rios
e por iso en moitas ocasions se aproveita o desnivel
para facer os dous andares que leva en moitas oca-
sions. Conféormase nunha planta rectangular pecha-
da con muros de ruda feitura de cachoteria, de grani-
to ou de xisto, cun grosor de 0.60 a 0.80 m. Os Uni-
cos vans que levan son ddas portas, unha na planta
térrea e outra no nivel do terreo que da ao primeiro
andar. No caso de que a edificacion se asente nun te-
rreo de movida topografia nas bocarribeiras dos rios,
os unicos vans que levan son dias portas e unha fies-
tra para poder ter ventilacion na parte superior onde
vai 0 canizo.

A dependencia basica do sequeiro é a planta térrea
onde hai unha lareira na que se fai lume para afu-
mar as castaflas que hai no canizo situado no primei-
ro andar. Pode haber tamén unha dependencia para
durmir, e unha pequena corte na que estin un ou
varios porcos alimentados coas castafias defectuosas.
No primeiro andar, ao que se accede pola porta su-
perior, esta o canizo, entramado de taboas cheas de
buratos ou de fendas entre taboa e tiboa, onde se po-
fien as castanas para recibir o fume procedente do lar
da lareira. A cardn del vai outra plataforma feita con
grosos taboleiros, onde se golpean as castafas xa cu-
radas para despegarlles a casca. Rematada esa ultima
operacion os habitantes da serra emprenden o retor-
no a ela acompanados, se é o caso, de un ou mais por-
cos ben cebados pola alimentacion recibida.

O mesmo que os horreos, noutras zonas ourensans,
como ocorre en A Limia, formanse poboados de se-
queiros nos que os edificios tenen moitas veces mu-
ros medianeiros, coa parte posterior axeitada a pen-
dente do terreo de tal xeito que, con esa solucion,
se elimina un muro. Ainda se poden ver agrupacions
nas Terras de Caldelas e de Trives, onde neste con-
cello permanece un conxunto de numerosos sequei-
ros na aldea de Pena Folenche, parroquia de Santa
Maria, que foi restaurado en parte hai pouco tempo,
tal como se pode apreciar na ilustracion adxunta.

Conxunto de cinco sequeiros acaroados en
As Carballeiras, Tronceda (Castro Caldelas):
a. Cortello

b. Cuarto e almacén de levia

c. Caniceira

CODA

Acabase o espazo asignado, ainda que merecen se-
ren citadas realizacions tan propias da zona como os
muifios de aceite, os albares, os pombais, os fornos
comunais, ou as pesqueiras. O patrimonio cultural
que constitien as construcions que se vefien de tra-
tar superficialmente son moi ignoradas ou infravalo-
radas pola maijoria dos galegos. As serras ourensas,
cunha rica cultura popular que contén, € merecedora
da atencion dos estudosos da arquitectura popular e
da etnografia. De certo que se observa unha concien-
cia ata non hai moito inexistente, sobre todo dende
que o sabio ourensan Xaquin Lorenzo publicou o seu
tratado “Etnografia. Cultura material”. E, como guiei-
ro, e patrocinada pola Deputacion ourensa, a revista
Raigame divulgadora dende a stia fundacion no 1996
de todo o que tefia que ver coa cultura popular € a
concienciacion sobre ela. Varias son as mostras que
delatan o labor teimoso € de amor a Galicia que fo-
ron saindo a luz relacionadas co rico e orixinal patri-
monio popular de Ourense. Cito os nomes de Tomas

Cara inferior do canizo nun sequeiro

Vega Pato, autor, entre outros traballos na revista,
da magnifica investigacion “Arquitectura Popular
Ourensa. Pechos de clausura simple e complementos
/ Encintados. Encalados e engadidos decorativos”; ou
do aparellador Fernando Rodriguez Nespereira, estu-
doso das arquitecturas na Ribeira Sacra; ou o traba-
llo que, coordinado por Xulio Rodriguez, veu a luz
no 2013 no libro colectivo que recolle unha rigoro-
sa radiografia da comarca da Alta Limia, publicado e
promovido pola Fundacion Barrié; ou o exhaustivo
estudo xa citado sobre os foxos; ou o traballo que so-
bre “As Varandas de ferro dos corredores e balcons
do Ribeiro” publicaron, co rubro de Raigame, Clodio
Gonzalez e Xoan Ramoén Marin, permiten anunciar
que a toma de conciencia vai por bo camifio.

Nesta conmemoracion do corenta aniversario da fun-
dacién do Museo do Pobo Galego, do que Xaquin
Lorenzo foi fundador e presidente do seu Padroado,
fago votos para que se siga traballando e matinan-
do polo pais, con saide e boandanza como diria D.
Ramon Otero Pedrayo.

